
KIAS peneraju pelaksanaan DPRK 
- MB Kelantan 

peranan KIAS penting 
kerana kejayaan sesebuah 
institusi diukur melalui 
bilangan graduan dan 
keupayaan membentuk 
pemikiran, nilai, sahsiah 
dan kepakaran yang 
diperlukan masyaraka,” 

KOTA BHARU, 13 September - 
Kolej Islam Antarabangsa Sultan 
Ismail Petra (KIAS) memainkan 
peranan penting sebagai institu-
si pengajian tinggi yang menjadi 
peneraju pelaksanaan Dasar Pen-
didikan Rabbani (DPR) Kerajaan 
Negeri Kelantan.

Menteri Besar Kelantan YAB 
Dato’ Panglima Perang Ustaz 
Dato’ Mohd Nassuruddin Daud 
berkata dasar berkenaan penting 
dalam membangunkan modal in-
san yang cemerlang dari sudut in-
telektual dan memiliki kekuatan 
spiritual.

Katanya, perkembangan dun-
ia yang begitu pantas, khususnya 
dalam era kecerdasan buatan (AI) 
dan ledakan maklumat, menuntut 
pendekatan pendidikan yang tidak 
hanya berorientasikan penyampa-
ian ilmu.

“Dunia hari ini menyaksikan 
teknologi berkembang lebih pan-
tas daripada kemampuan manusia 
untuk menyesuaikan diri dengan-
nya.

“Namun demikian, kemajuan 
teknologi tidak semestinya diiringi 
dengan kemajuan akhlak dan nilai 
kemanusiaan.

“Atas sebab itu Kerajaan Negeri 
Kelantan sejak sekian lama mele-
takkan asas pembangunan modal 
insan menerusi DPR, iaitu pen-
dekatan pendidikan yang menye-
imbangkan kecemerlangan intele-
ktual dengan kekuatan spiritual,” 
katanya. 

Beliau berkata demikian ketika 

berucap sempena Istiadat Konven-
syen KIAS kali ke-26 di Dewan 
Johor, KIAS Tunjong, di sini, 
semalam.

Katanya lagi, peranan KIAS 
penting kerana kejayaan sesebuah 
institusi diukur melalui bilangan 
graduan dan keupayaan memben-
tuk pemikiran, nilai, sahsiah dan 
kepakaran yang diperlukan mas-
yarakat.

“Institusi pendidikan tinggi sep-
erti KIAS adalah pemangkin uta-
ma dalam agenda pembangunan 
sesebuah negeri. Membangunkan 
prasarana yang moden sahaja tidak 
cukup, tetapi negeri yang maju me-
merlukan institusi pendidikan yang 
melahirkan modal insan berkuali-
ti,” jelasnya.

Beliau turut menyatakan ke-
banggaan terhadap perkembangan 
akademik KIAS yang semakin 
memberangsangkan, dengan 24 
program akademik di pelbagai per-
ingkat pengajian kini memperoleh 
Akreditasi Penuh daripada Agensi 
Kelayakan Malaysia (MQA).

Katanya, program yang dita-
warkan KIAS juga semakin pel-

bagai dan bersifat multidisiplin ser-
ta mempunyai permintaan dalam 
pasaran pekerjaan.

“Pendekatan ini membuktikan 
bahawa KIAS sentiasa peka terh-
adap perubahan keperluan sema-
sa, di samping terus mengekalkan 
identitinya sebagai institusi penga-
jian tinggi Islam yang progresif,” 
katanya.

Dalam pada itu beliau memak-
lumkan, kejayaan KIAS mena-
warkan Program Doktor Falsafah 
(PhD) dalam bidang Pengajian Is-
lam turut menjadi perkembangan 
yang membanggakan.

Menurutnya, perkembangan itu 
menjadi lambang kematangan ses-
ebuah institusi dalam melahirkan 
sarjana, penyelidik serta ilmuwan 
yang mampu menyumbang kepada 
perkembangan ilmu di peringkat 
nasional dan antarabangsa.

Beliau berharap program berk-
enaan menjadi medan melahirkan 
lebih ramai tokoh ilmuwan yang 
mahir dalam disiplin Pengajian Is-
lam dan mampu mengemukakan 
penyelesaian terhadap isu kon-
temporari berasaskan al-Quran, 

al-Sunnah serta tradisi keilmuan 
Islam yang muktabar.

“Saya juga berharap agar KIAS 
terus memperluaskan penawaran 
program pascasiswazah dalam bi-
dang-bidang strategik, yang dapat 
menyokong pembangunan negeri 
serta memenuhi keperluan masyar-
akat pada masa hadapan,” katan-
ya.

Tambahnya, budaya penyelidi-
kan dan inovasi juga perlu terus 
diperkasakan dan disemarakkan di 
KIAS, selaras dengan keperluan 
negara yang berjaya memberikan 
keutamaan kepada keupayaan rak-
yat menjana ilmu baharu, memban-
gunkan teknologi serta menghasil-
kan inovasi bagi meningkatkan 
kesejahteraan masyarakat.

Katanya lagi, Kerajaan Negeri 
Kelantan sentiasa menggalakkan 
hasil penyelidikan pensyarah KIAS 
supaya tidak sekadar diterbitkan 
dalam jurnal ilmiah, sebaliknya 
diterjemahkan kepada dasar awam, 
produk, inovasi dan penyelesaian 
yang mampu menangani isu sebe-
nar dihadapi rakyat, khususnya di 
Kelantan.

Oleh: Asri Hamat

Pohon Pitis diisytihar Warisan Kelantan

Program Kuliah Duha pupuk integriti 
penjawat awam – YB Mohd Asri

KOTA BHARU, 14 September - 
Pohon Pitis diisytihar sebagai War-
isan Kelantan oleh Yang Teramat 
Mulia Tengku Mahkota Kelantan 
Tengku Muhammad Fakhry Petra 
ibni Almarhum Sultan Ismail Pet-
ra.

Pengisytiharan tersebut dibuat 
sempena Majlis Perasmian Festi-
val Senjata Warisan Kelantan di 
Istana Balai Besar, di sini, pada 
Khamis.

“Dengan lafaz Bismillahirrah-
manirrahim, Beta merasmikan Fes-
tival Senjata Warisan Kelantan dan 
mengisytiharkan bahawa Pohon 
Pitis sebagai warisan Kelantan,” 
titah baginda dalam majlis berke-
naan.

Sementara itu, Exco Pelancon-
gan, Kebudayaan, Kesenian dan 
Warisan YB Datuk Kamaruddin 
Md Nor, berkata pengisytiharan 
Pohon Pitis sebagai Warisan Neg-
eri Kelantan pada tahun ini adalah 
satu pencapaian bermakna dalam 
usaha memperkukuh identiti dan 

khazanah warisan negeri.
Katanya, Pohon Pitis bukan se-

kadar tinggalan sistem mata wang 
tradisional, malah sebahagian dari-
pada sejarah ekonomi, kebudayaan 
dan kehidupan masyarakat Kelan-
tan pada suatu ketika dahulu.

“Keunikan Pohon Pitis terser-
lah melalui susunan kepingan pitis 
yang dibentuk menyerupai sebuah 
pohon, dengan kepingan-kepingan 
tersebut boleh dipatahkan untuk di-
gunakan dalam urusan jual beli.

“Keunikan tersebut memperli-
hatkan bahawa warisan Kelantan 
hadir dalam pelbagai bentuk. Ia 
bukan hanya berkaitan bangu-
nan bersejarah atau artifak lama, 

tetapi turut merangkumi warisan 
ekonomi, teknologi tradisional, 
seni pertukangan, adat, budaya dan 
amalan kehidupan masyarakat ter-
dahulu,” katanya dalam media so-
sial, pada Jumaat.

Katanya lagi, pengiktirafan Po-
hon Pitis sebagai Warisan Negeri 
Kelantan pada tahun ini turut mem-
berikan nilai tambah kepada usaha 
memperkenalkan Kelantan sebagai 
negeri yang kaya dengan khazanah 
sejarah dan kebudayaan.

“Warisan seperti ini mempunyai 
potensi besar untuk diketengahkan 
sebagai sebahagian daripada pro-
duk pelancongan berasaskan war-
isan dan kebudayaan, khususnya 

kepada pelancong yang ingin men-
genali sejarah serta identiti unik 
negeri ini,” jelasnya.

Ujarnya lagi, warisan yang 
ada di Kelantan perlu dihidupkan, 
dipelajari, didokumentasikan dan 
diperkenalkan kepada generasi ba-
haru serta pelawat dari dalam dan 
luar negara.

“Dalam konteks pembangunan 
sektor pelancongan, kesenian, ke-
budayaan dan warisan, khazanah 
seperti senjata tradisional dan Po-
hon Pitis boleh menjadi sebahagi-
an daripada naratif besar Kelan-
tan sebagai destinasi pelancongan 
warisan yang mempunyai identiti 
tersendiri,” katanya.

Oleh: Asri Hamat

Oleh: Syamimi Manah

KOTA DARULNAIM, 15 Sep-
tember - Program Solat dan Kuliah 
Duha yang dilaksanakan secara bu-
lanan di Kompleks Kota Darulnaim 
menjadi antara medium pengisian 
kerohanian dalam memupuk jiwa 
yang bersih dan integriti dalam kal-
angan penjawat awam.

Exco Pembangunan Islam, 
Dakwah, Penerangan dan Hubu-
ngan Seranta YB Mohd Asri Mat 
Daud berkata, program kelolaan 
Bahagian Pengurusan Sumber Ma-
nusia (PSM) Pejabat Setiausaha 
Kerajaan Negeri Kelantan itu turut 
mengingatkan penjawat awam su-

paya sentiasa beringat dengan tun-
tutan syariat ketika melaksanakan 
tugasan.

“Program sunat Duha beserta 
tazkirah kepada penjawat awam 
adalah program bulanan yang telah 
ditetapkan.

“Ia bertujuan bagi membangun-
kan jiwa suci lagi berintegriti da-
lam tugasan serta sentiasa beringat 
dengan tuntutan Syariat,” katanya 
di laman rasmi selepas program 
berkenaan, pada Ahad.

Dalam tazkirah berkenaan, YB 
Mohd Asri turut memfokuskan 
kepada konsep kekayaan sebenar 
yang bukan hanya diukur melalui 

harta dan wang ringgit, sebaliknya 
ganjaran kebaikan yang diperoleh 
melalui amalan soleh.

Menurutnya, kekayaan dunia 
boleh mengalami turun naik, ter-
masuk dipengaruhi keadaan pasa-
ran saham, namun ganjaran pahala 
hasil amalan kebaikan mempunyai 
nilai yang lebih besar.

“Islam telah mengajar erti keka-
yaan yang tidak pernah menurun 
jika kita sudah memperolehi gan-
jaran dan ia lebih hebat daripada 
ganjaran atau wang ringgit yang 
tersimpan.

“Satu sahaja kebaikan yang 
dilakukan ia sudah bersamaan 10 

gandaan bahkan 700 bahkan leb-
ih daripada itu mengikut kadar 
keikhlasan kita,” ujarnya.

Beliau turut berkongsi contoh 
amalan membaca zikir tertentu se-
banyak 100 kali sehari sebagai an-
tara amalan yang boleh dilakukan 
bagi memperoleh ganjaran paha-
la.

Katanya, amalan membaca tiga 
surah iaitu al-Ikhlas, al-Falaq dan 
al-Nas atau tiga Qul secara konsist-
en juga merupakan antara amalan 
yang boleh diamalkan dalam ke-
hidupan seharian.

YB Mohd Asri berkata, amalan 
yang dilakukan secara berterusan 
bersama amalan soleh lain mampu 
menjadi bekalan berharga kepa-
da umat Islam untuk memperoleh 
kekayaan di dunia dan akhirat.

“Bayangkan jika kita mem-
bacanya berterusan sehingga ber-
tahun-tahun dengan amalan lain 
lagi, kita akan dapat mengumpul-
kan kekayaan lebih daripada Elon 
Musk, Larry Page dan Robert 
Kuok. Kita kaya di dunia dan kaya 
di akhirat, insya Allah,” ujarnya.

Oleh: Irham Hilmi Hashim

Guru SK Pulat juara RISE Educator 
Award 2026

Susulan permintaan Exco Perumahan, RAC 
tangguh perobohan hingga akhir 2026

KOTA DARULNAIM, 14 Sep-
tember - Kelantan menerima 
khabar membanggakan dari dunia 
pendidikan apabila guru dari Se-
kolah Kebangsaan (SK) Pulat, Gua 
Musang, dinobatkan sebagai Juara 
RISE Educator Award 2026.

Cikgu Muhammad Hafizu 
Aiman Jusoh membawa pulang 
wang tunai RM5,000 selain tajaan 
RM55,000 untuk pembangunan 
program pendidikan di SK Pulat.

Kejayaan itu turut dilengka-
pi pencapaian Sir Zul Faizuddin 
Osman dari SK Sungai Rual, Jeli, 
yang terpilih sebagai salah seorang 
daripada lima finalis terbaik.

Beliau menerima wang tunai 
RM1,000 dan tajaan RM10,000 
untuk sekolah berkenaan.

Menteri Besar Kelantan YAB 
Dato’ Panglima Perang, Ustaz 

Dato’ Mohd Nassuruddin Daud 
berkata, kejayaan kedua-dua guru 
berkenaan membuktikan lokasi bu-
kan batas kepada sebuah kecemer-
langan.

“Dari Gua Musang hingga Jeli, 
kejayaan ini membuktikan bahawa 

lokasi bukan batas sebuah kece-
merlangan. Guru-guru Kelantan 
terus mendidik dalam diam, mem-
bina generasi dan akhirnya meng-
harumkan nama negeri di pentas 
yang lebih besar.

“Terima kasih, cikgu. Kalian 

bukan sekadar mengajar tetapi 
menyalakan masa depan. Tahniah 
dan syabas. Kelantan bangga!” ka-
tanya menerusi media sosial, pada 
Ahad. 

RISE Educator Award ialah 
anugerah tahunan di Malaysia yang 
dianjurkan Taylor’s College bersa-
ma entiti pelajarnya, The Risers, 
bagi mengiktiraf dan meraikan jasa 
serta dedikasi guru yang memberi 
impak luar biasa terhadap kehidu-
pan pelajar dan komuniti sekolah.

RISE merupakan singkatan ke-
pada Remarkable Impact in Stu-
dent Education dan majlis pen-
yampaian anugerah berkenaan 
berlangsung di Taylor’s Lakeside 
Campus, Subang Jaya, Selangor 
pada 12 Sepetember.

Hadiah disampaikan wakil pen-
ganjur, Pengarah Kampus Taylor’s 
College Josephine Tan bersama ba-
risan panel juri.

Oleh: Asri Hamat

KOTA DARULNAIM, 15 Sep-
tember – Perbadanan Aset Kere-
tapi (RAC) bersetuju menanggu-
hkan sementara kerja perobohan 
kediaman penduduk di sepanjang 
landasan kereta api di Kelantan 
sehingga akhir 2026 susulan per-
mintaan Exco Kerajaan Tempatan, 
Perumahan, Kesihatan dan Alam 
Sekitar YB Hilmi Abdullah.

Seminggu lalu, beliau berjanji 
untuk membawa suara penduduk 
yang terkesan dengan notis pen-
gosongan kediaman di atas tanah 
RAC dan memohon supaya tem-
poh pengosongan dipertimbangkan 
semula demi kebajikan penghuni 
terlibat.

Persetujuan itu dicapai selepas 
beliau mengadakan pertemuan 
dengan Pengerusi RAC merang-
kap Ketua Setiausaha Kementeri-

an Pengangkutan Malaysia, Dato’ 
Seri Jana Santhiran Muniayan di 
Putrajaya, hari ini.

YB Hilmi memaklumkan, 
pertemuan tersebut antara lain 
membincangkan pengeluaran no-
tis perobohan bagi memberi lalu-
an kepada kerja penstabilan dan 
pembentukan semula cerun di 
sepanjang landasan kereta api di 
Kelantan, khususnya melibatkan 
penduduk di DUN Guchil, Kuala 
Krai.

“Terima kasih diucapkan ke-
pada pihak RAC atas persetujuan 
untuk menangguhkan sementara 
kerja-kerja yang sedang berjalan 
sehingga berakhir tahun 2026 ini,” 
katanya menerusi media sosial, 
hari ini.

Menurutnya, penangguhan itu 
memberi ruang kepada pihak ber-
kaitan untuk meneliti penyelesaian 

yang lebih menyeluruh, terutama 
bagi memastikan kebajikan pen-
duduk terjejas dan golongan rentan 
diberikan perhatian sewajarnya.

RAC turut bersetuju memper-
timbangkan beberapa permoho-
nan tambahan berkaitan kebajikan 
golongan yang paling terkesan 
dengan perobohan termasuk orang 
kurang upaya (OKU), pesakit kro-
nik, ibu tunggal yang mempunyai 
anak kecil, warga emas dan golon-
gan daif.

“Sekalipun mereka berjaya me-
nemui rumah untuk disewa, golon-
gan rentan ini masih tidak akan 
mampu menyediakan wang untuk 
membayar deposit sewa rumah 
tersebut kerana kesemua mereka 
terpaksa bergantung penuh kepada 
bantuan sara hidup daripada JKM 
ataupun MAIK,” jelasnya.

Sehubungan itu, YB Hilmi 

mencadangkan RAC melaksana-
kan Penilaian Impak Sosial (SIA) 
serta mengadakan libat urus berse-
padu bersama Pejabat Tanah dan 
Jajahan, Unit Penyelarasan Pelak-
sanaan (ICU), Jabatan Kebajikan 
Masyarakat (JKM), Majlis Agama 
Islam dan Adat Istiadat Melayu 
Kelantan (MAIK) serta pemimpin 
setempat.

Katanya lagi, langkah tersebut 
penting bagi mencari mekanisme 
penyelesaian yang dapat memi-
nimumkan kesan sosial terhadap 
penduduk sebelum sebarang tinda-
kan seterusnya dilaksanakan.

“Sekalipun semua proses, tat-
acara dan notis adalah teratur dan 
memenuhi peruntukan undang-un-
dang, namun unsur belas ihsan, 
empati dan kemanusiaan perlu ada 
dalam isu perobohan ini supaya ia 
dapat diselesaikan secara harmoni 
dengan meminimumkan impak so-
sial kepada masyarakat setempat,” 
ujarnya.

Dalam pada itu, YB Hilmi turut 
mengundang RAC menghantar 
wakil ke sesi pertemuan dan pen-
erangan bersama penduduk terli-
bat yang dicadangkan berlangsung 
pada 19 September, pukul 2.30 pe-
tang di Dewan KESEDAR, Kuala 
Krai.

Remaja perlu hayati solat dengan kesedaran 
– YB Mohd Asri

MPBN platform himpun suara anak, bawa isu 
untuk perhatian kerajaan

KOTA BHARU, 12 September 
- Golongan remaja perlu dibimb-
ing untuk memahami dan meng-
hayati solat dengan kesedaran serta 
keikhlasan supaya ibadah tersebut 
dapat diamalkan dengan sempurna 
dalam kehidupan seharian.

Exco Pembangunan Islam, Dak-
wah, Penerangan dan Hubungan 
Seranta YB Mohd Asri Mat Daud 
berkata, kefahaman yang tepat ber-
kaitan solat penting bagi memasti-
kan golongan muda dapat melak-
sanakan ibadah berkenaan dengan 
rukun dan bacaan yang betul.

Beliau berkata demikian selepas 
merasmikan penutupan Kem Solat 
Remaja Masjid Al-Ihsan Mukim 
Mentuan yang berlangsung selama 
dua hari pada 11 dan 12 Septem-
ber.

Program anjuran Bahagian Dak-
wah Halaqat, Jabatan Hal Ehwal 
Agama Islam Negeri Kelantan (JA-
HEAIK) dengan kerjasama Masjid 
Al-Ihsan Mukim Mentuan itu diser-
tai sebanyak 70 peserta.

Menurut YB Mohd Asri, Kem 

Solat Remaja dan Membina Gen-
erasi Solat merupakan program 
yang diadakan di seluruh DUN 
bagi memastikan pelaksanaan solat 
dilakukan dengan sempurna.

“Kem Solat Remaja dan Mem-
bina Generasi Solat adalah program 
yang diadakan di seluruh DUN 
bagi memastikan pelaksanaan solat 
sempurna dan dengan rukun serta 
bacaan yang tepat,” katanya di la-
man rasmi pada Sabtu lalu.

Program tersebut turut mem-
beri penekanan kepada kefahaman 
mengenai panduan dan kepentingan 
solat berdasarkan hadis-hadis Ra-

sulullah SAW, selain membimbing 
peserta supaya memahami, meng-
hayati dan mempraktikkan ibadah 
berkenaan dalam kehidupan.

Pada hari pertama, peserta 
mengikuti ceramah Kesempurnaan 
Bersuci yang disampaikan Ustaz 
Muhammad Yusuf Hasani dan Kes-
empurnaan Solat oleh Ustaz Ahmad 
Izzat Irfan Izani.

Manakala pada hari kedua, 
pengisian diteruskan dengan cer-
amah Syarat Sah Solat Berjemaah 
oleh Ustaz Abdullah Hussin serta 
ceramah Masbuq, Muafiq dan Per-
masalahannya oleh Ustaz Ahmad 

Shairazi Atiqullah.
Peserta turut mengikuti latihan 

praktikal wuduk, amali solat dan 
bengkel bagi melengkapkan pengi-
sian secara teori dan amali sepan-
jang kem berkenaan.

YB Mohd Asri turut merakam-
kan penghargaan kepada Bahagian 
Dakwah Halaqat dan JAHEAIK 
serta berterima kasih kepada Masjid 
Al-Ihsan Mukim Mentuan sebagai 
tuan rumah kem kali ini.

“Semoga seluruh rakyat di Neg-
eri Kelantan sempurna laksana solat 
fardhu dengan kaifiat yang sahih,” 
ujarnya.

Oleh: Syamimi Manah

KOTA DARULNAIM, 15 Sep-
tember - Majlis Perundingan Belia 
Negara (MPBN) menjadi platform 
menghimpunkan pandangan anak 
muda menerusi perbincangan, pem-

bentangan dan perbahasan isu yang 
dekat dengan masa depan mereka 
sebelum dibawa untuk perhatian 
kerajaan dan agensi berkaitan.

Exco Belia, Sukan, NGO dan 
Perpaduan Masyarakat YB Zam-
akhshari Muhamad, berkata ruang 

berkenaan penting bagi memasti-
kan suara anak muda bukan seka-
dar didengar, malah menjadi seba-
hagian daripada usaha membentuk 
masa depan Kelantan.

Katanya, antara kertas kerja 
yang dibentangkan pada Sidang 

II Penggal Ke-35  Sesi 2025-2026 
MPBN Peringkat Negeri Kelantan 
ialah “Ekonomi Jingga: Menjana 
Peluang Pekerjaan dalam Industri 
Kreatif Belia Negeri Kelantan” oleh 
Universiti Malaysia Kelantan.

Selain itu, kertas kerja bertajuk 
“TVET: Kebolehpasaran Graduan 
TVET; Cabaran dan Harapan” turut 
dibentangkan Jabatan Pembangu-
nan Kemahiran Wilayah Timur.

“Perbahasan usul dan maklum 
balas daripada agensi kerajaan turut 
membuka ruang untuk kita meli-
hat isu-isu yang dibangkitkan den-
gan lebih dekat serta mencari jalan 
penyelesaian yang bersesuaian.

“Ruang seperti ini perlu ter-
us diperkukuh supaya suara anak 
muda bukan sekadar didengar, teta-
pi turut menjadi sebahagian daripa-
da usaha membentuk masa depan 
Kelantan,” katanya di media sosial, 
hari ini. 

Terdahulu, beliau hadir dalam 
wacana tersebut yang berlangsung 
di sebuah hotel di Kota Bharu, hari 
ini.

Oleh: Asri Hamat

Dapur Hijau Parlimen Tanah Merah 
manfaatkan 120 penerima

Majlis Daerah Machang raih tiga anugerah, 
catat pencapaian 4 bintang PBT Cemerlang 
KOTA DARULNAIM, 14 Sep-
tember - Majlis Daerah Machang 
(MDM) mencatat pencapaian 
membanggakan apabila meraih tiga 
anugerah dalam Sambutan Hari 
Kesihatan Persekitaran Sedunia 
Peringkat Kebangsaan Tahun 2026 
dan Konvensyen Pihak Berkuasa 
Tempatan (PBT) Seluruh Malaysia 
di Bertam Resort, Seberang Perai, 
Pulau Pinang, semalam.

Exco Kerajaan Tempatan, Peru-
mahan, Kesihatan dan Alam Sekitar 
YB Hilmi Abdullah berkata, penca-
paian berkenaan turut melibatkan 
Pengiktirafan Pihak Berkuasa Tem-
patan Cemerlang bagi Penarafan 
Bintang Audit Teknikal (PBAT) 
Kesihatan Persekitaran Jabatan 
Kerajaan Tempatan (JKT), Kemen-
terian Perumahan dan Kerajaan 
Tempatan (KPKT) dengan penara-
fan lima bintang iaitu 96 peratus.

Selain itu, MDM turut mener-
ima Anugerah Penarafan Bintang 
PBT Cemerlang dengan penarafan 
empat bintang serta Tempat Per-
tama bagi Anugerah PBT Terbaik 
Pembayaran Tanpa Tunai.

Beliau berkata, MDM turut 
tersenarai sebagai lima PBT terbaik 
bagi pertandingan Kempen Mem-
basmi Infestasi Tikus, Kempen Ke-
sihatan Persekitaran Tahun 2026.

“Pencapaian Anugerah PBT Ce-
merlang merupakan sesuatu yang 
paling membanggakan Pejabat Se-
tiausaha Kerajaan Negeri Kelantan 
kerana bagi kategori Majlis Daer-
ah, penarafan yang perlu dicapai 
adalah tiga bintang manakala bagi 
bandaraya adalah lima bintang.

“Namun pada tahun ini, Maj-
lis Daerah Machang telah berjaya 
mendapat empat bintang,” katanya 
di laman rasmi, hari ini.

YB Hilmi turut merakamkan 

tahniah kepada Yang Dipertua 
MDM Mohd Zamri Ibrahim serta 
seluruh warga MDM atas kejayaan 
tersebut.

Menurutnya, program berke-
naan merupakan program tahunan 
bagi menilai perkhidmatan setiap 
PBT dengan sebanyak 156 PBT 
menyertai pertandingan anjuran 
KPKT.

Semua anugerah disampaikan 
Timbalan Menteri KPKT YB Da-
tuk Aiman Athirah Sabu bersempe-
na sambutan dan konvensyen yang 
dirasmikan Menteri Perumahan dan 
Kerajaan Tempatan YB Nga Kor 
Ming.

Majlis berkenaan turut disaksi-

kan Ketua Setiausaha KPKT Datuk 
Wira Dr. M Noor Azman Taib.

YB Hilmi berharap pencapaian 
yang diraih MDM pada tahun ini 
dapat diteruskan pada masa hada-
pan, selain menjadi contoh kepa-
da semua PBT di negeri Kelantan 
dalam usaha memberikan perkhid-
matan terbaik kepada rakyat.

“Pencapaian serta kerja keras 
yang ditunjukkan oleh Tuan YDP, 
Setiausaha, Ahli Majlis dan semua 
warga Majlis Daerah Machang 
ini perlu menjadi contoh kepa-
da semua PBT di negeri Kelantan 
Darul Naim demi berusaha mem-
berikan khidmat terbaik kepada 
rakyat,” ujarnya.

Oleh: Syamimi Manah

KOTA DARULNAIM, 14 Sep-
tember – Sebanyak 120 penerima 
daripada tiga kawasan Dewan Neg-
eri (DUN) iaitu Kemahang, Bukit 
Panau dan Gual Ipoh menerima 
manfaat menerusi Program Dapur 
Hijau Peringkat Parlimen Tanah 
Merah dalam usaha memperkukuh 
sekuriti makanan serta kesejahter-

aan keluarga.
Exco Pertanian, Industri Agro-

makanan dan Komoditi YB Dato’ 
Tuan Mohd Saripudin Tuan Is-
mail berkata, program berkenaan 
melibatkan 40 penerima bagi set-
iap DUN, sekali gus memperluas 
manfaat inisiatif tersebut kepada 
masyarakat di Parlimen Tanah 
Merah.

Menurutnya, Program Dapur 
Hijau diharapkan dapat membantu 
keluarga membudayakan amalan 
bercucuk tanam, selain menyedi-
akan sumber makanan segar dan 
berpotensi menjana pendapatan 
daripada hasil kebun.

“Insya Allah, kerajaan negeri 
akan terus memperkasa usaha sep-
erti ini agar lebih ramai rakyat dap-
at memanfaatkan tanah dan ruang 

yang ada untuk meningkatkan se-
kuriti makanan serta kesejahteraan 
keluarga,” katanya menerusi media 
sosial selepas merasmikan program 
berkenaan, semalam.

Turut bersama dalam program 
perasmian tersebut ADN Kema-
hang YB Mejar Dato’ Md Anizam 
Ab Rahman dan ADN Bukit 
Panau YB Dato’ Abdul Fattah 
Mahmood.

Oleh: Irham Hilmi Hashim

KOTA DARULNAIM, 13 Sep-
tember- Kerajaan Negeri Kelan-
tan menyarankan semua pengasuh 
kanak-kanak menyertai kursus 
pendidikan awal kanak-kanak bagi 
meningkatkan ilmu, kemahiran dan 
pengetahuan dalam memastikan 
aspek keselamatan, kebajikan ser-
ta perkembangan anak-anak diberi 
perhatian sewajarnya.

Exco Kebajikan, Pembangunan 
Keluarga dan Wanita YB Dato’ 
Rohani Ibrahim berkata, tugas 
pengasuh bukan sekadar menjaga 
anak-anak, sebaliknya merupakan 
amanah besar yang melibatkan 
tanggungjawab terhadap kese-
lamatan, kebajikan, perkembangan 
dan keceriaan mereka.

“Anak yang dihantar kepada 
pengasuh adalah dengan harapan 
besar ibu bapa supaya dijaga den-
gan baik. Tugas mengasuh merupa-
kan amanah yang besar dan mulia,” 
katanya ketika merasmikan Kursus 
Halimatul Saadiah Tahun 2026 di 
H-Elite Design Hotel, Kota Bharu 
pada Jumaat. 

Menurutnya, kursus berkenaan 
dianjurkan khas untuk memberikan 
pendedahan dan meningkatkan ke-
upayaan para pengasuh dalam mel-
aksanakan tanggungjawab mereka 
dengan lebih berkualiti.

Katanya, Kursus Halimatul 
Saadiah yang memasuki penganju-
ran kali keenam sejak tahun 2015 
itu disertai 79 peserta pada tahun 
ini, manakala hampir 800 pengasuh 
telah mengikuti kursus berkenaan 
sebelum ini.

Dato’ Rohani berkata, nama 
Halimatul Saadiah dipilih bersem-
pena nama wanita mulia yang men-
jadi ibu susuan dan pengasuh Nabi 
Muhammad SAW, sekali gus men-
jadi inspirasi bahawa tugas men-
gasuh merupakan tanggungjawab 
yang mulia dan besar pahalanya 
apabila dilaksanakan dengan pe-
nuh tanggungjawab serta kasih 
sayang.

Beliau turut menzahirkan ke-
bimbangan terhadap trend ka-
dar kesuburan di Kelantan yang 
menurun daripada 3.4 anak pada 

2015 kepada 2.3 anak pada 2024.
Menurutnya, apabila bilangan 

kelahiran berkurangan, aspek kual-
iti penjagaan dan pendidikan bagi 
setiap anak menjadi semakin pent-
ing.

“Pengasuhan berkualiti dan 
pendidikan awal kanak-kanak mer-
upakan pelaburan penting dalam 
membina modal insan Kelantan,” 
ujarnya.

Dalam pada itu, beliau berkata 
Urus Setia Kebajikan, Pembangu-
nan Keluarga dan Wanita(U-KeK-
Wa) sentiasa mengambil berat 
kebajikan rakyat bermula daripa-
da peringkat kehamilan sehingga 
warga emas menerusi pelbagai in-
isiatif.

Antaranya termasuk Bengkel 
Ibu Hamil, Smart Parenting, Skim 
Cakna Aulad, Insentif Taska, Skim 
Halimatul Saadiah serta pelbagai 

program kebajikan dan pembangu-
nan sosial yang lain.

Dato’ Rohani berkata, usaha 
tersebut turut disokong menerusi 
Dasar Keluarga Mawaddah Negeri 
Kelantan 2010 dan Dasar Kanak-
Kanak Fitrah Negeri Kelantan 2018 
yang merupakan antara tujuh dasar 
yang diusahakan U-KeKWa.

Beliau berharap para pengasuh 
dapat melihat pekerjaan tersebut 
sebagai satu amanah dalam mem-
bentuk generasi masa hadapan dan 
mengaplikasikan ilmu yang diper-
oleh menerusi kursus dalam tugas 
harian.

Katanya, penerapan ilmu, ke-
mahiran dan kasih sayang secara 
berterusan penting bagi mewu-
judkan pengasuhan yang lebih 
berkualiti, selamat dan memberi 
manfaat kepada perkembangan 
anak-anak.

Kelantan saran pengasuh sertai kursus 
pendidikan awal kanak-kanak – Dato’ Rohani

Pengasuh perlu miliki ilmu, kasih sayang dan 
kemahiran jaga kanak-kanak – Dato’ Rohani

Oleh: Syamimi Manah

Oleh: Syamimi Manah
KOTA DARULNAIM, 13 Sep-
tember - Pengasuh kanak-kanak 
memiliki ilmu dan kemahiran se-
lain memberikan kasih sayang serta 
perhatian dalam memastikan pros-
es tumbesaran anak-anak di bawah 
jagaan mereka berjalan dengan 
baik.

Exco Kebajikan, Pembangunan 
Keluarga dan Wanita YB Dato’ 

Rohani Ibrahim berkata, tanggu-
ngjawab sebagai pengasuh bukan 
sekadar menyediakan penjagaan, 
sebaliknya turut merangkumi aspek 
didikan dan pembentukan akhlak 
kanak-kanak.

Beliau berkata demikian sele-
pas merasmikan Kursus Halimatul 
Saadiah (Pengasuh Kanak-Kanak) 
yang berlangsung di sebuah hotel, 
di sini, pada Jumaat

“Anak-anak kecil ini bukan seka-
dar perlukan penjagaan, tetapi juga 
kasih sayang, didikan dan perhatian 
dalam proses membesar,” katanya 
di laman rasmi, pada Jumaat.

Menurutnya, setiap pengasuh 
juga perlu membetulkan niat dalam 
menuntut ilmu dan tidak menjadi-
kan sijil sebagai matlamat utama 
penyertaan dalam kursus.

Katanya lagi, ilmu yang diper-

oleh perlu dihayati dan diterjemah-
kan dalam pelaksanaan tugas sehar-
ian supaya manfaatnya benar-benar 
dirasai oleh anak-anak di bawah 
jagaan.

“Ilmu yang dipelajari hari ini 
biarlah masuk ke telinga, sampai ke 
hati dan dipraktikkan. Jadilah pen-
gasuh yang sabar, penyayang dan 
mendidik dengan penuh hikmah,” 
ujarnya.

Dato’ Rohani juga berkata, pen-
erapan ilmu dan kasih sayang da-
lam penjagaan kanak-kanak mam-
pu membantu membentuk generasi 
yang baik, cemerlang dan berakhlak 
mulia.

Beliau turut berharap setiap usa-
ha serta kebaikan yang dicurahkan 
oleh para pengasuh dalam melak-
sanakan amanah tersebut mendapat 
nilai di sisi Allah SWT.

Dato’ Ahmad Yakob terima Ijazah Kehormat 
Doktor Pengajian Islam
KOTA BHARU, 12 September 
- Mantan Menteri Besar Kelantan 
YB Dato’ Bentara Kanan Ustaz 
Dato’ Ahmad Yakob menerima 
anugerah Ijazah Kehormat Doktor 
Pengajian Islam sempena Istiadat 
Konvokesyen Kolej Universiti Is-
lam Antarabangsa Sultan Ismail Pe-
tra (KIAS), ke-26, hari ini.

Dalam ucapannya, beliau mer-
akamkan setinggi-tinggi penghar-
gaan dan ucapan terima kasih kepa-
da pihak KIAS atas penghormatan 
dan pengiktirafan yang diberikan 
kepadanya.

Katanya, penganugerahan 
ijazah kehormat itu merupakan satu 
pengiktirafan yang amat bermakna 
buat dirinya dan diterima dengan 
penuh rasa rendah diri serta kes-
yukuran.

“Ini sebagai tanda penghor-
matan terhadap seluruh usaha, per-
juangan dan pengorbanan mereka 
yang telah bersama-sama menyum-
bang kepada pembangunan agama, 
pendidikan dan masyarakat,” ujarn-
ya. 

Beliau turut mengingatkan ba-
hawa ilmu adalah amanah yang 
mampu mengangkat darjat manusia 
apabila disertai dengan iman dan 
amal.

“Atas asas inilah KIAS dib-
angunkan, bukan sekadar untuk 
menyampaikan pengetahuan tetapi 
untuk melahirkan insan berilmu, 

berakhlak dan bersedia berkhidmat 
kepada masyarakat,” katanya.

Menurutnya lagi, segala ke-
jayaan yang dicapai KIAS bukanlah 
hasil usaha seorang individu, seba-
liknya kesinambungan perjuangan 
pemimpin terdahulu khususnya Al-
lahyarham Tan Sri Dato’ Bentara 
Setia Tuan Guru Dato’ Nik Abdul 
Aziz Nik Mat bersama sahabat-sa-
habat lain dalam kepimpinan.

Katanya, kejayaan itu turut 
didukung komitmen Kerajaan 
Negeri, peranan Yayasan Kelantan 
Darulnaim serta kesungguhan Lem-
baga Pengarah, pengurusan, tenaga 
akademik, kakitangan, mahasiswa 
dan alumni.

Beliau menegaskan, KIAS 
adalah legasi Yayasan Pengajian 
Tinggi Islam Kelantan (YPTIK) di 
Nilam Puri yang dihidupkan kem-
bali melalui Maahad Dakwah wal-
Imamah pada 1994.

“Sebelum berkembang menja-
di Kolej Islam Antarabangsa Sul-

tan Ismail Petra pada 1999, antara 
perhatian utama ialah memastikan 
KIAS berkembang sebagai institusi 
pendidikan tinggi Islam yang tersu-
sun, berwibawa dan jelas,” katan-
ya.

Menurut Dato’ Ahmad lagi, usa-
ha mendapatkan status kolej univer-
siti mengambil masa yang panjang 
dan melibatkan beberapa siri per-
mohonan, pemenuhan syarat demi 
syarat, pengukuhan akademik serta 
rundingan berterusan dengan Ke-
menterian Pengajian Tinggi.

“Alhamdulillah, dengan berkat 
pertolongan Allah SWT dan usaha 
semua pihak, KIAS memperoleh 
kelulusan untuk dinaik taraf sebagai 
kolej universiti pada 22 Mei 2021 
dan dilancarkan secara rasmi pada 
23 Januari 2022,” jelasnya.

Beliau berpandangan, kelulusan 
KIAS sebagai kolej universiti mer-
upakan satu kejayaan bagi seluruh 
rakyat Kelantan.

“Ini membuktikan kemampuan 

institusi pendidikan Islam milik 
Kerajaan Negeri untuk berdiri sama 
tinggi dengan universiti nasional 
yang lain” katanya.

Ujarnya lagi, selagi diberikan 
kesihatan dan kesempatan, beliau 
akan terus menyumbang melalui 
perkongsian pengalaman dan pan-
dangan.

“Saya berdoa agar KIAS terus 
menjadi pusat kecemerlangan ilmu 
Islam dan dapat diterjemahkan mel-
alui institusi pendidikan serta pem-
binaan generasi Rabbani.

“Kepada seluruh kepimpinan 
dan warga KIAS, teruskanlah usa-
ha membina kecemerlangan serta 
memperkukuhkan peranan institusi 
ini demi agama, masyarakat dan ne-
gara,” katanya.

Beliau turut mengucapkan set-
inggi-tinggi tahniah kepada para 
graduan yang diraikan dan ber-
harap ilmu yang diperoleh menjadi 
manfaat serta bekalan untuk terus 
menyumbang kepada masyarakat.

Oleh: Asri Hamat

145 pekebun kecil Kemahang terima 435 
beg baja sawit
KOTA DARULNAIM, 14 Sep-
tember – Sebanyak 145 pekebun 
kecil sawit di Zon Kemahang me-
nerima manfaat bantuan 435 beg 
baja bagi membantu meringankan 
kos pengurusan kebun serta men-
ingkatkan produktiviti dan hasil 
tanaman sawit.

Exco Pertanian, Industri Agro-
makanan dan Komoditi YB Dato’ 
Tuan Mohd Saripudin Tuan Ismail 
berkata, setiap pekebun menerima 
tiga beg baja seberat 50 kilogram 
setiap satu menerusi penyampaian 
bantuan kepada Persatuan Peke-
bun-Pekebun Kecil Malaysia, Zon 
Kemahang.

Menurutnya, bantuan berke-
naan merupakan usaha membantu 
pekebun kecil dalam mengurus dan 
meningkatkan hasil tanaman saw-
it, di samping meringankan beban 
mereka.

“Sektor komoditi merupakan 
antara sumber pendapatan penting 
masyarakat luar bandar. Justeru, 

pembangunan sektor ini serta keba-
jikan para pekebun kecil perlu terus 
diberi perhatian,” katanya menerusi 
media sosialnya selepas menyam-
paikan bantuan tersebut  sempena 
program Dapur Hijau peringkat 
DUN Kemahang, semalam.

Dalam pada itu, beliau berharap 
bantuan berkenaan dapat memban-

tu mengurangkan kos pengurusan 
kebun, seterusnya meningkatkan 
produktiviti serta hasil tanaman 
sawit para pekebun di Kemahang.

Penyampaian bantuan tersebut 
turut disertai ADN Kemahang YB 
Mejar Dato’ Md Anizam Ab Rah-
man dan ADN Bukit Panau YB 
Dato’ Abdul Fattah Mahmood.

Oleh: Irham Hilmi Hashim



8 SEPTEMBER 2026

K E S E J A H T E R A A N

KOTA BHARU, 12 September 
- Kolej Universiti Islam Antara-
bangsa Sultan Sultan Ismail Petra 
(KIAS) terus melahirkan graduan 
yang berilmu dan bermanfaat ke-
pada masyarakat apabila sebanyak 
280 menerima diploma dan ijazah 
masing-masing, daripada Menteri 
Besar Kelantan YAB Dato Pangli-
ma Perang Ustaz Dato Mohd Nas-
suruddin Daud. 

Mereka diraikan dalam Istiadat 
Konvokesyen KIAS Kali Ke-26 
yang berlangsung pada hari ini di 
Dewan Johor, KIAS di Nilam Puri, 
di sini, hari ini. 

Daripada 280 graduan tersebut, 
150 graduan menerima Ijazah Sarja-
na Muda dan Diploma pada sidang 
pagi yang terdiri daripada graduan 
Sarjana Muda Muamalat Kewan-
gan Islam dengan kepujian, Sarjana 
Muda Syariah dengan pengurusan 
Halal dengan kepujian, Sarjana 
Muda Pendidikan Awal Kanak-
Kanak dengan Kepujian, Diploma 
Syariah, Diploma Kewangan Islam, 
Diploma Pengurusan Halal, Diplo-
ma Dakwah Dengan Media, Diplo-
ma Kaunseling, Diploma pendidi-
kan awal kanak kanak, Diploma 
Pengurusan Logistik Dan Diploma 
Teknologi maklumat.

Sehubungan itu, Dato’ Mohd 

Nassuruddin Daud berkata, istiadat 
konvensyen berkenaan menjadi ma-
jlis untuk meraikan kejayaan akade-
mik graduan yang gigih menuntut 
ilmu di institusi berkenaan.

Katanya, konvokesyen turut 
menjadi lambang kejayaan sese-
buah institusi pendidikan dalam 
melaksanakan amanah membina 
manusia yang mempunyai daya in-
telektual tinggi.

“Saya dengan penuh rasa bang-
ga ingin merakamkan setinggi-ting-
gi penghargaan dan ucapan tahniah 
kepada seluruh graduan atas ke-
jayaan yang telah saudara dan sau-
dari kecapi.

“Saya yakin, perjalanan meraih 
sebuah kejayaan ini bukan hadir 
dalam sekelip mata, sebaliknya la-
hir daripada usaha yang gigih dan 
pengorbanan yang begitu besar.”

Menurutnya, segulung diploma 

atau ijazah yang diterima graduan 
bukan sekadar pengiktirafan akade-
mik, sebaliknya simbol amanah 
yang perlu dipikul dengan penuh 
rasa tanggungjawab.

Beliau menggesa, setiap grad-
uan sentiasa mengingati bahawa 
ilmu yang diperoleh tidak boleh 
berhenti pada diri sendiri, sebali-
knya perlu diterjemahkan kepada 
manfaat yang dapat dirasai masyar-
akat.

“Perkara ini selari dengan gala-
kan Rasulullah SAW agar sentiasa 
memohon kepada Allah SWT su-
paya diberikan manfaat daripada 
ilmu serta dikurniakan ilmu yang 
bermanfaat,” jelasnya.

Dalam pada itu, beliau turut 
mengingatkan para graduan supaya 
tidak melupakan ibu bapa dan pen-
jaga yang menjadi tonggak utama 
kejayaan para mereka.

Beliau turut merakamkan uca-
pan tahniah kepada semua ibu 
bapa yang memberikan dorongan, 
pengorbanan serta sokongan tidak 
berbelah bahagi sepanjang tempoh 
pengajian anak-anak mereka di 
KIAS.

“Semoga Allah SWT membalas 
segala pengorbanan tuan-tuan dan 
puan-puan dengan ganjaran yang 
berlipat ganda,” ujarnya.

Hadir sama, Mantan Menteri 
Besar yang juga Ahli Dewan Neg-
eri (ADN) Pasir Pekan YB Dato’ 
Bentara Kanan Ustaz Dato’ Ahmad 
Yakob, Exco 

Pendidikan, Pengajian Ting-
gi, Teknologi Hijau, Digital dan 
Inovasi YB Dato’ Wan Roslan 
Wan Hamat dan timbalannya, YB 
Kamaruzzaman Mohamad serta 
Rektor KIAS Profesor Dr Mazlan 
Ibrahim.

280 graduan KIAS terima ijazah dan diploma

Ibu bapa diseru jadikan buku sahabat 
keluarga - Exco Pendidikan

Oleh: Asri Hamat

Oleh: Norzana Razaly

KOTA BHARU, 10 September - 
Ibu bapa diseru menjadikan buku 
sebagai sahabat keluarga dengan 
mewujudkan suasana rumah yang 
dekat dengan ilmu bagi memupuk 
budaya membaca dalam kalangan 
anak-anak sejak usia kecil.

Exco Pendidikan, Pengajian 
Tinggi, Teknologi Hijau, Digital 
dan Inovasi YB Dato’ Wan Roslan 
Wan Hamat berkata, usaha membu-

dayakan pembacaan perlu bermula 
daripada institusi keluarga dengan 
memberi peluang kepada anak-anak 
mendampingi buku dan meneroka 
ilmu secara berterusan.

“Bawalah anak-anak ke per-
pustakaan. Berikan mereka ruang 
untuk mengenali buku, membaca 
cerita, meneroka ilmu dan membina 
imaginasi.

“Anak-anak yang dibiasakan 
dengan buku sejak kecil, insya Al-
lah akan membesar sebagai insan 
yang lebih berpengetahuan, kreatif 
dan berfikiran luas,” katanya.

Beliau berkata demikian ketika 
mewakili Menteri Besar Kelantan 
YAB Dato’ Panglima Perang Ustaz 
Dato’ Mohd Nassuruddin Daud 
merasmikan Majlis Hari Iqra’ dan 
Pesta Buku Darulnaim 2026 di My-
din Mall Tunjong, di sini, hari ini.

Menurut Dato’ Wan Roslan, 
perpustakaan juga mempunyai 

peranan penting yang perlu terus 
diperkasakan sebagai pusat ilmu, 
pusat komuniti, ruang pembelajaran 
sepanjang hayat dan platform pem-
bangunan masyarakat.

“Perpustakaan perlu menjadi 
tempat yang dekat dengan rakyat 
daripada kanak-kanak, pelajar, 
golongan belia, penjawat awam, us-
ahawan sehinggalah warga emas,” 
jelasnya.

Sehubungan itu, beliau berharap 
Perbadanan Perpustakaan Awam 
Kelantan (PPAK) terus memperl-
uas akses kepada ilmu dan bahan 
bacaan untuk seluruh rakyat negeri 
ini termasuk masyarakat di kawasan 
luar bandar.

Katanya lagi, perkembangan 
teknologi digital turut menuntut 
perkhidmatan perpustakaan berger-
ak seiring perubahan semasa me-
nerusi penyediaan koleksi digital, 
program literasi maklumat serta 

inovasi yang mampu menarik leb-
ih ramai masyarakat mendekati 
ilmu.

Walau bagaimanapun, beliau 
mengingatkan kemajuan teknolo-
gi tidak seharusnya menyebabkan 
budaya membaca semakin terping-
gir.

“Di sebalik kemajuan teknologi, 
kita jangan sesekali membiarkan 
budaya membaca semakin terp-
inggir. Teknologi boleh menjadi 
alat untuk mendapatkan ilmu tetapi 
buku tetap menjadi salah satu jen-
dela terbaik untuk membentuk pe-
mikiran manusia,” ujarnya.

Beliau optimis, pembudayaan 
membaca yang bermula dari rumah 
dan disokong oleh perpustakaan 
yang responsif terhadap perkem-
bangan digital mampu membentuk 
masyarakat berilmu, kreatif serta 
mempunyai budaya pembelajaran 
sepanjang hayat.

Maktabah Al-Ghazali, Ahmad Safarman juarai 
Pertandingan Membaca Negeri Kelantan 2026
KOTA BHARU, 10 September – 
Maktabah Al-Ghazali milik keluar-
ga pensyarah kanan Universiti Ma-
laysia Kelantan (UMK), Dr Noor 
Hisyam Mat Nawi muncul juara 
Pertandingan Ruang Bacaan Kel-
uarga Peringkat Negeri Kelantan 
Tahun 2026, manakala pendidik 
dan penulis, Ahmad Safarman 
Dollah mengungguli kategori Ikon 
Individu Membaca.

Kemenangan itu mengetengah-
kan dua pendekatan pembudayaan 
ilmu yang saling melengkapi iaitu 
pembinaan ekosistem membaca 
bermula dari rumah serta amalan 
membaca secara konsisten pada 
peringkat individu.

Maktabah Al-Ghazali yang 
menjadi nadi kediaman keluarga 
(Baitun Nuur) Dr Noor Hisyam, 
dibangunkan sebagai ruang meny-
impan koleksi buku dan menjadi 
pusat kegiatan ilmu dan pendidikan 
keluarga.

Dr Noor Hisyam, 52,  yang mer-
upakan pensyarah kanan Fakulti 
Pengajian Bahasa dan Pembangu-
nan Insan (FBI), UMK berkata, 
ruang bacaan keluarga itu telah wu-
jud sejak awal perkahwinan pada 
2006 sebelum pengurusannya dis-
usun secara lebih sistematik sele-
pas keluarganya mendiami Baitun 
Nuur pada Februari 2015.

Menurutnya, kediaman berk-
enaan dirancang bersama isteri, 
Mazidah Muhammad, 53, berter-
askan visi untuk menjadi pusat 
perkembangan pendidikan, pentar-
biahan dan pengislahan keluarga.

“Baitun Nuur bermakna cahaya 
dan cahaya itu adalah ilmu dan 
hikmah. Ilmu pula tidak boleh dip-
isahkan daripada kitab, al-Quran 
sebagai pedoman wahyu dan bu-
ku-buku hasil taakulan pemikiran 
manusia.

“Baitun Nuur adalah tempat ber-

lakunya proses sinergi ilmu naqli 
dan aqli yang akan membangunkan 
ummah. Semuanya perlu bermula 
di rumah dan Maktabah Al-Ghazali 
adalah terasnya,” katanya.

Maktabah berkenaan turut ber-
fungsi sebagai ruang diskusi kel-
uarga, pembelajaran anak-anak, 
mesyuarat, perbahasan, usrah serta 
kegiatan menonton dan mengulas 
filem sebagai sebahagian proses 
pembinaan pemikiran.

Menurut Dr Noor Hisyam lagi, 
setiap buku yang diperoleh sama 
ada melalui pembelian, hadiah atau 
program akan dibaca, direkodkan 
tarikh selesai bacaan, dibincangkan 
dan dikongsi untuk bacaan bergilir 
dalam kalangan ahli keluarga.

Budaya itu kini dikembangkan 
daripada amalan membaca kepa-
da penulisan sebagai usaha mem-
bentuk anggota keluarga yang 
bukan sahaja menjadi pengguna 
ilmu, malah mampu mengolah pe-
mikiran dan menghasilkan karya 
bermanfaat.

Beberapa projek penulisan ber-
sama turut berjaya dihasilkan se-
bagai kesinambungan budaya ilmu 
yang dibina dalam keluarga berke-
naan.

Sementara itu, Mazidah berka-
ta, keluarga berkenaan berhasrat 
mengembangkan Baitun Nuur se-
bagai pusat latihan komuniti yang 
memberi tumpuan kepada pendidi-

kan kekeluargaan dalam tempoh 
lima tahun akan datang.

“Kami rancang untuk buka 
Maktabah Al-Ghazali kepada mas-
yarakat sebagai kesinambungan 
visi Baitun Nuur dalam memperl-
uas manfaat pendidikan dan pem-
budayaan ilmu kepada komuniti,” 
ujarnya.

Mereka membawa pulang wang 
tunai RM3,000, sijil pengiktirafan 
dan bahan bacaan yang disampai-
kan oleh Exco Pendidikan, Pen-
gajian Tinggi, Teknologi HIjau, 
Digital dan Inovasi YB Dato’ Wan 
Roslan Wan Hamat sempena Maj-
lis Perasmian Hari Iqra’ dan Pesta 
Buku Darulnaim 2026 di Mydin 
Mall, Tunjong, hari ini.

Sementara itu, bagi kategori 
Ikon Individu Membaca pula, Ah-
mad Safarman, 47,  yang juga guru 
di Sekolah Kebangsaan Mentera, 
Kota Bharu dinobatkan sebagai 
juara menerusi komitmennya men-
jadikan pembacaan sebagai seba-
hagian daripada proses pembinaan 
ilmu dan sahsiah.

Anak kelahiran Kota Bharu itu 
memiliki Ijazah Sastera dalam bi-
dang Bahasa dan Linguistik Mel-
ayu dari Universiti Putra Malaysia 
(UPM) sebelum mengikuti Kursus 
Perguruan Lepasan Ijazah dalam 
bidang Pengajian Melayu di In-
stitut Pendidikan Guru Malaysia 
(IPGM) Kampus Perlis.

Ahmad Safarman berkata, 
penyertaannya bukan semata-mata 
untuk mengejar kemenangan, seba-
liknya mahu membuktikan bahawa 
budaya membaca boleh terus subur 
tanpa dibatasi usia, kesibukan atau 
cabaran kehidupan.

“Mungkin kita tidak mampu 
memiliki seluruh dunia tetapi den-
gan membaca, seluruh dunia mam-
pu hadir dalam diri kita.

“Membaca bukan untuk keli-
hatan hebat di hadapan orang lain, 
tetapi supaya menjadi manusia 
yang lebih baik dari semalam,” 
katanya yang meraih wang tunai 
RM2,000, sijil pengiktirafan dan 
bahan bacaan.

Pertandingan berprestij tersebut 
merupakan anjuran Perbadanan 
Perpustaan Awam Negeri Kelantan 
(PPAK) yang dilaksanakan secara 
dwitahunan dengan kerjasama Ker-
ajaan Negeri Kelantan dan Dewan 
bahasa dan Pustaka Wilayah Timur 
(DBPWT).

Pengarah PPAK Diana Melati 
Muhammad mengucapkan syabas 
kepada para pemenang dan menga-
kui kejayaan Maktabah Al-Ghazali 
dan Ahmad Safarman memperli-
hatkan pembudayaan membaca 
berkembang apabila ilmu diter-
jemahkan kepada pemikiran, penu-
lisan, pembentukan peribadi serta 
manfaat kepada keluarga dan mas-
yarakat.

Oleh: Norzana Razaly

Membaca bukan untuk 
kelihatan hebat di hadapan 
orang lain, tetapi supaya 
menjadi manusia yang 
lebih baik dari semalam,” 

K E M A K M U R A N 	

KUALA KRAI, 17 September 
- Sebanyak 190 pelajar dalam De-
wan Negeri (DUN) Guchil meneri-
ma Sumbangan Institusi Pengajian 
Tinggi Awam (IPTA) Fasa 1 se-
bagai tanda sokongan dan galakan 
kepada mereka yang bakal melan-
jutkan pengajian ke peringkat lebih 
tinggi.

Ahli Dewan Negeri (ADN) Gu-
chil YB Hilmi Abdullah berkata, 
sumbangan berkenaan diberikan 
kepada pelajar yang telah mener-
ima tawaran untuk menyambung 
pengajian di universiti serta institu-
si pengajian tinggi.

“Sumbangan ini diberikan ke-
pada para pelajar yang telah men-
erima tawaran untuk menyambung 
pengajian di universiti serta institu-
si pengajian tinggi. Mudah-muda-
han bantuan yang tidak seberapa 
ini dapat meringankan sedikit be-
ban persediaan pelajar dan keluar-
ga sebelum memulakan kehidupan 
sebagai mahasiswa,” katanya  di 
laman rasmi, semalam.

Beliau turut menasihatkan 

semua penerima supaya meman-
faatkan peluang melanjutkan pen-
gajian dengan penuh kesungguhan, 
disiplin dan istiqamah.

Menurutnya, peluang berada di 
universiti perlu digunakan untuk 
membina ilmu, kemahiran, pen-
galaman serta sahsiah yang baik.

“Ingatlah, mendapat tempat di 
universiti bukanlah penghujung 
perjalanan, sebaliknya permulaan 
kepada satu fasa baharu yang lebih 
mencabar,” ujarnya.

YB Hilmi berharap para pela-
jar dapat menamatkan pengajian 
dengan jayanya sebelum kemba-
li menyumbang kepada keluarga, 

masyarakat, negeri dan negara.
Katanya, kejayaan memperoleh 

diploma atau ijazah kelak juga di-
harapkan menjadi hadiah bermak-
na buat ibu bapa dan keluarga yang 
banyak berkorban serta memberi-
kan sokongan kepada mereka.

Sementara itu, beliau merakam-
kan penghargaan kepada Ahli Par-
limen Kuala Krai YB Abdul Latiff 
Abdul Rahman yang hadir mewak-
ili beliau bagi menyempurnakan 
penyampaian sumbangan terse-
but.

Beliau turut menghargai komit-
men Timbalan Pengarah Pusat Kh-
idmat DUN Guchil Ghazali Mat, 

Setiausaha Pusat Khidmat DUN 
Guchil Ahmad Farid Mohd Kas-
sim, para penghulu serta seluruh 
kakitangan Pusat Khidmat DUN 
Guchil yang memastikan program 
berjalan lancar.

Beliau berkata, usaha mem-
bantu pendidikan anak-anak DUN 
Guchil akan terus diberi perhatian 
kerana ilmu dan pendidikan mer-
upakan pelaburan penting untuk 
masa depan generasi muda.

“Selamat melangkah ke alam 
kampus. Belajarlah bersung-
guh-sungguh, jaga nama baik kelu-
arga dan jadilah kebanggaan DUN 
Guchil,” jelasnya.

190 pelajar DUN Guchil terima sumbangan IPTA

Karnival Cakna Rakyat himpun keluarga besar 
DUN Guchil – YB Hilmi

Oleh: Syamimi Manah

Oleh: Syamimi Manah

KOTA DARULNAIM, 13 Sep-
tember - Karnival Cakna Rakyat 
DUN Guchil 2026 menjadi medan 
menghimpunkan masyarakat se-
bagai sebuah keluarga besar yang 
saling mengenali, menghargai dan 
cakna antara satu sama lain.

Ahli Dewan Negeri (ADN) Gu-
chil YB Hilmi Abdullah berkata, 
penganjuran program itu penting 
dalam menyuburkan semangat ke-
bersamaan menerusi pertemuan 
masyarakat daripada pelbagai la-
pisan umur dan latar belakang.

“Suasana seperti inilah yang kita 
mahu terus suburkan dalam masyar-
akat, bukan sekadar datang untuk 
menyertai sesuatu pertandingan, 

tetapi untuk bertemu, bertegur sapa, 
mengeratkan silaturahim dan mem-
perkukuhkan kesatuan komuniti,” 
katanya di laman rasmi, semalam.

Karnival yang berlangsung pada 
12 September di padang Sekolah 
Kebangsaan Banggol Guchil itu 
disertai kontinjen daripada 10 zon 
dalam DUN Guchil yang tampil 
dengan perarakan penuh war-
na-warni, kreativiti dan semangat 
berpasukan.

Program turut diisi dengan doa 
selamat dan ucapan perasmian oleh 
Ahli Parlimen Kuala Krai YB Ab-
dul Latiff Abdul Rahman sebelum 
diteruskan dengan pertandingan 
hiasan khemah, pakaian tema se-
dondon serta pelbagai sukaneka 

rakyat.
Aktiviti berkenaan melibatkan 

penyertaan kanak-kanak, belia, de-
wasa dan warga emas, manakala 
penilaian pertandingan dibuat oleh 
dua hakim bebas serta lima hakim 
yang dihantar oleh Kerajaan Negeri 
Kelantan.

Menurut YB Hilmi, karnival itu 
turut memberi ruang kepada mas-
yarakat mendapatkan maklumat 
dan khidmat nasihat menerusi pa-
meran serta perkhidmatan daripada 
pelbagai agensi kerajaan dan swas-
ta.

Beliau berkata, pendekatan sep-
erti itu penting kerana masyarakat 
yang kuat bukan hanya dibina mel-
alui pembangunan fizikal, tetapi 

turut bergantung kepada hubungan 
sesama manusia, semangat got-
ong-royong, rasa saling menghor-
mati dan budaya saling memban-
tu.

YB Hilmi turut merakamkan 
penghargaan kepada peserta dari-
pada sepuluh zon yang memberikan 
komitmen dalam menjayakan kar-
nival berkenaan, selain urus setia, 
jawatankuasa penganjur, petugas, 
sukarelawan, agensi terlibat dan 
semua pihak yang bertungkus-lu-
mus menjayakannya.

“Menang atau tidak, penyertaan 
dan semangat yang ditunjukkan it-
ulah kemenangan sebenar dalam 
membina kebersamaan masyarakat 
DUN Guchil,” ujarnya.

Beliau berharap Karnival Cakna 
Rakyat DUN Guchil dapat dianjur-
kan dengan lebih meriah, kreatif 
dan mendapat lebih banyak penyer-
taan pada tahun hadapan.

“Yang kita bina bukan sekadar 
sebuah karnival, tetapi sebuah kel-
uarga besar DUN Guchil yang sal-
ing mengenali, saling menghargai 
dan sentiasa cakna antara satu sama 
lain,” jelasnya.

K E B A J I K A N 	

176 warga DUN Dabong terima bantuan 
kebajikan 

MAIK sumbang zakat RM2000, elaun tetap 
RM400 kepada Jen Endoro
KOTA BHARU, 15 Septem-
ber - Majlis Agama Islam dan 
Adat Istiadat Melayu Kelantan 
(MAIK) menyampaikan sumban-
gan rawatan perubatan sebanyak 
RM2,000 serta Bantuan Tetap 
Bulanan RM400 sebulan kepada 
lagenda dikir barat Mohd Zain Is-
mail atau lebih dikenali sebagai Jen 
Endoro.

Sumbangan berkenaan disam-
paikan oleh Timbalan Yang Diper-
tua MAIK Dato’ Mohd Anis Hus-
sein ketika menziarahi Jen Endoro 
di rumah tumpangannya di Kota 
Jembal, di sini, semalam. 

Jen Endoro kini terlantar sele-
pas diserang strok dan tidak lagi 
mampu berdiri di pentas untuk 
menghiburkan masyarakat seperti 
suatu ketika dahulu.

Beliau yang pernah menceria-
kan panggung serta menghidupkan 
seni budaya Kelantan, kini memer-
lukan penjagaan sepenuh masa.

Anak-anaknya bergilir-gilir 
menjaga beliau, manakala bagi me-
neruskan kehidupan, Jen Endoro 
menerima bantuan Jabatan Keba-
jikan Masyarakat (JKM) sebanyak 
RM500 sebulan serta pencen ilat 
RM228 sebulan.

Bagaimanapun, pencen berke-

naan digunakan untuk membayar 
hutang kenderaan.

Dalam keadaan terlantar, perbe-
lanjaan susu, lampin pakai buang 
dan keperluan perubatan pula 
mencecah kira-kira RM1,000 seb-
ulan.

Ada kalanya keperluan berke-
naan tidak dapat ditampung sepe-
nuhnya dan keluarga terpaksa 
mengharapkan bantuan daripada 
anak-anak.

MAIK dalam kenyataannya 
memaklumkan, sumbangan berke-
naan disampaikan bagi membantu 
meringankan beban Jen Endoro se-
keluarga.

Ziarah tersebut turut disertai 
Setiausaha MAIK Muhamad Ras-
ani Ramli, Pegawai Agihan Zakat 
MAIK Siti Farahida Fauzi serta 
Pegawai Komunikasi Korporat 
MAIK Muhamad Firdaus Mat Ra-
him.

Oleh: Asri Hamat

KOTA DARULNAIM, 13 Sep-
tember – Sebanyak 176 warga Da-
bong menerima pelbagai bantuan 
kebajikan melibatkan Skim Ger-
bang Perkahwinan Aziwaj, sum-
bangan penyakit kronik, bantuan 
Kifaalah serta sumbangan pendidi-
kan kepada pelajar IPTA/S seusai 
Program Kuliah Duha Peringkat 

DUN Dabong.
Exco Pertanian, Industri Agro-

makanan dan Komoditi YB Dato’ 
Tuan Mohd Saripudin Tuan Ismail 
berkata, program berkenaan turut 
diselitkan dengan Majlis Tahnik 
kepada lima anak mukim yang 
baru menerima cahaya mata serta 
penyampaian cenderahati kepada 
keluarga yang baru dikurniakan 
zuriat.

Menurutnya, sebanyak dua pen-
erima menerima Skim Gerbang 
Perkahwinan Az-Ziwaj, manakala 
25 penerima mendapat sumbangan 
penyakit kronik dan 22 penerima 
menerima bantuan Kifaalah.

“Turut disampaikan sumban-
gan kepada 127 orang pelajar IP-
TA/S sebagai tanda keprihatinan 
terhadap kebajikan dan pendidikan 
anak-anak masyarakat DUN Da-

bong,” katanya.
Beliau berkata demikian me-

nerusi media sosial selepas me-
menuhi undangan menyampaikan 
Kuliah Duha pada Jumaat lalu.

Dalam pada itu, beliau berteri-
ma kasih atas penganjuran Program 
Kuliah Duha oleh Pusat Khidnat 
DUN Dabong dengan sokongan 
padu Ahli Dewan Negeri (ADN) 
Dabong YB Ku Mohd Zaki Ku 
Hussain.

Menurutnya, program terse-
but berjaya menjadi ruang untuk 
memperkukuhkan kefahaman ag-
ama, menyuburkan ukhuwah serta 
membina masyarakat yang sentiasa 
dekat dengan Allah SWT.

“Semoga majlis ilmu seper-
ti ini terus menjadi ruang untuk 
memperkukuhkan kefahaman ag-
ama, menyuburkan ukhuwah dan 
membina masyarakat yang sentiasa 
dekat dengan Allah SWT,” katan-
ya.

Sehubungan itu, beliau ber-
harap segala sumbangan dan ban-
tuan yang disampaikan dapat me-
ringankan beban penerima serta 
menjadi sebahagian daripada usaha 
membina masyarakat yang saling 
mengambil berat, membantu dan 
memperkukuhkan antara satu sama 
lain.

Oleh: Irham Hilmi Hashim

KOTA DARULNAIM, 13 Sep-
tember – Program Dapur Hijau Per-
ingkat DUN Dabong melibatkan 40 
peserta dalam usaha menggalakkan 
masyarakat memanfaatkan ruang 
di rumah untuk mengusahakan tan-
aman makanan sendiri sekali gus 
memperkukuh sekuriti makanan 
keluarga.

Exco Pertanian, Industri Agro-
makanan dan Komoditi YB Dato’ 
Tuan Mohd Saripudin Tuan Ismail 
berkata, penerima terdiri daripada 
golongan ibu tunggal, asnaf dan 
suri rumah yang diharapkan dapat 
memanfaatkan kemudahan serta 
input disediakan bagi menghasil-
kan tanaman segar untuk kegunaan 
keluarga.

Menurutnya, inisiatif berkenaan 
turut membuka peluang kepada 
penerima untuk memanfaatkan has-

il tanaman sebagai potensi menjana 
pendapatan sampingan.“Program 
ini merupakan salah satu usaha 
untuk menggalakkan masyarakat 
memanfaatkan ruang yang ada di 
rumah bagi mengusahakan tana-
man makanan sendiri,” katanya 
menerusi media sosialnya selepas 
merasmikan program Dapur Hijau 
Peringkat DUN Dabong yang ber-
langsung di Surau Hijau Gua Ikan, 

Dabong, pada Jumaat lalu.
Dalam pada itu, beliau ber-

harap Program Dapur Hijau terus 
berkembang dan memberi man-
faat kepada lebih ramai keluarga, 
khususnya dalam membudaya-
kan amalan bercucuk tanam serta 
menghidupkan semangat bertani 
sebagai satu usaha yang bernilai 
dan diberkati.

“Semoga Program Dapur Hijau 

ini terus berkembang dan memberi 
manfaat kepada lebih ramai kel-
uarga, khususnya dalam membu-
dayakan amalan bercucuk tanam, 
menjamin sekuriti makanan kelu-
arga serta menghidupkan semangat 
bertani sebagai satu usaha yang 
bernilai dan diberkati,” ujarnya.

Turut hadir, Ahli Dewan Negeri 
(ADN) Dabong YB Ku Mohd Zaki 
Ku Hussain.

Dapur Hijau DUN Dabong perkasa sekuriti 
makanan keluarga - Exco Pertanian
Oleh: Irham Hilmi Hashim

Enam novel SN S. Othman Kelantan 
diterbitkan semula

KOTA BHARU, 13 September 
– Enam novel karya Sasterawan 
Negara (SN) Allahyarham S. Oth-
man Kelantan  diterbitkan semula 
secara sinergi oleh Dewan Bahasa 
dan Pustaka  (DBP) dan Nusa Cen-
tre. 

Usaha tersebut membuka pe-
luang kepada generasi baharu 
mengenali serta menghayati khaz-
anah kesusasteraan tokoh kelahi-
ran Kelantan itu yang dinobatkan 
sebagai Sasterawan Kelantan yang 
pertama pada tahun 2003.

Enam karya Sasterawan Nega-
ra ke-9 itu ialah Ruang Perjalanan, 

Orang Kota Bharu, Wajah Seorang 
Wanita, Perjudian, Perwira dan 
Juara.

Pelancaran penerbitan semu-
la karya tersebut disempurnakan 
oleh Exco Pendidikan, Pengajian 
Tinggi, Teknologi Hijau, Digital 
dan Inovasi YB Wan Roslan Wan 
Hamat yang mewakili Menteri 
Besar Kelantan YAB Dato’ Pan-
glima Perang Ustaz Dato’ Mohd 
Nassuruddin Daud sempena Hari 
Iqra’ dan Pesta Buku Darul Naim 
2026 di Mydin Mall Tunjong, pada 
Khamis lepas. 

Pengarah Nusa Centre S. M Za-
kir Syed Othman yang juga anak 
kepada Allahyarham S. Othman 

Kelantan berkata, penerbitan sem-
ula itu dilaksanakan susulan karya 
berkenaan yang telah lama habis di 
pasaran.

“Pelancaran enam buku Allah-
yarham SN S. Othman Kelantan 
terbitan bersama DNP dan Nusa 
Centre adalah usaha Perbadanan 
Perpustakaan Awam Kelantan den-
gan kerjasama Kerajaan Negeri 
Kelantan dan Nusa Centre.

“Penerbitan semula enam judul 
karya Allahyarham S. Othman 
Kelantan disebabkan buku-buku 
berkenaan sudah lama habis di 
pasaran,” katanya yang dinobatkan 
sebagai Sasterawan Kelantan bagi 
tahun 2023.

Menurutnya lagi, usaha tersebut 
penting bagi memastikan karya S. 
Othman Kelantan terus berada da-
lam ekosistem pembacaan semasa 
dan dapat diakses oleh khalayak 
baharu, khususnya generasi muda 
serta pengkaji kesusasteraan Mel-
ayu.

“Penerbitan semula enam novel 
itu juga menjadi langkah signifikan 
dalam memelihara kesinambungan 
karya S. Othman Kelantan sebagai 
sebahagian daripada khazanah per-
suratan negara, selain memperk-
enalkan kembali pemikiran, per-
soalan masyarakat dan dunia 
kepengarangan beliau kepada pem-
baca masa kini,” jelasnya.

Oleh: Norzana Razaly

AKSB agih Zakat Waad kepada 100 asnaf 
sekitar Kota Bharu

Oleh: Irham Hilmi Hashim

Bekas tapak pasar Machang dirancang jadi 
dewan terbuka 

KOTA BHARU, 14 September - 
Sebanyak100 asnaf terdiri daripada 
golongan fakir dan miskin meneri-
ma agihan Zakat Waad daripada Air 
Kelantan Sdn Bhd (AKSB) meneru-
si pemilihan yang dikenal pasti mel-
alui masjid-masjid terpilih di sekitar 
Kota Bharu.

Agihan itu membabitkan 20 
asnaf di setiap masjid iaitu Masjid 
Sultan Muhammad II, Telipot, Mas-
jid Sultan Mansor, Kampung Sireh, 
Masjid D’Raja Long Yunus (Mas-
jid Diraja), Langgar, Masjid Jamek 
Muhammadi Kota Bharu dan Mas-
jid As-Solihin Mukim Paya Ram-
bai, Kota Bharu.

Setiap penerima menerima 
RM200 yang disampaikan Ketua 
Jabatan Korporat AKSB Milawati 
Mohd Nawi pada 9 dan 10 Septem-
ber.

Pihak AKSB berharap agihan 
zakat berkenaan dapat memberi 
manfaat serta meringankan beban 
penerima.

Dalam perkembangan lain, 

AKSB turut melaksanakan tanggu-
ngjawab sosial korporat (CSR) ber-
sama Sekolah Menengah Kebang-
saan (SMK) Pintu Geng pada 10 
September lalu dalam usaha men-
ingkatkan kesedaran pelajar terh-
adap kepentingan alam sekitar dan 
sumber air.

Program itu memberi pendeda-
han kepada pelajar mengenai aspek 
Environmental, Social & Govern-
ance (ESG) berkaitan sumber air 
serta kepentingan penggunaan air 
terawat yang disampaikan Ketua 
Unit Komunikasi Korporat dan Pen-

tadbiran AKSB, Hazwan Hassan.
Pendedahan itu penting dalam 

membentuk kefahaman pelajar 
mengenai hubungan antara kelestar-
ian alam sekitar dengan kehidupan 
seharian, termasuk keperluan meng-
hargai dan menggunakan sumber air 
secara berhemah.

Bagi warga SMK Pintu Geng, 
program berkenaan turut menja-
di ruang pembelajaran bermakna 
di luar bilik darjah apabila pelajar 
berpeluang memahami isu pengu-
rusan sumber air melalui perkong-
sian dan penerangan daripada pihak 

AKSB.
Pendekatan berkenaan selari 

dengan usaha sekolah memben-
tuk generasi yang berpengetahuan, 
mempunyai kesedaran dan tanggu-
ngjawab terhadap alam sekitar serta 
masyarakat.

Pihak AKSB berharap Inisiatif 
itu dapat menyemai kesedaran da-
lam kalangan pelajar SMK Pintu 
Geng untuk menjadi pengguna air 
yang bertanggungjawab serta me-
mainkan peranan dalam memeliha-
ra kelestarian sumber air untuk gen-
erasi akan datang.

Oleh: Asri Hamat

KOTA DARULNAIM, 15 Sep-
tember – Bekas tapak Pasar Besar 
Bandar Machang dirancang untuk 
menjadi dewan terbuka berkelua-
san lantai dianggarkan 55,000 kaki 
persegi.

Dewan itu dijangka mampu 
menampung lebih 2,000 orang 
pada satu-satu masa, sekali gus 
berpotensi menghidupkan semula 
aktiviti ekonomi di bandar lama 
Machang.

Perkara itu dinyatakan oleh 
Exco Kerajaan Tempatan, Peru-
mahan, Kesihatan dan Alam Se-
kitar YB Hilmi Abdullah selepas 
membuat tinjauan ke tapak berke-
naan bersama Yang Dipertua Ma-
jlis Daerah Machang Mohd Zamri 
Ibrahim, semalam.

Menurut YB Hilmu, apabila 
siap kelak, dewan terbuka itu akan 
dibuka sebagai tapak karnival, pa-
meran dan jualan kepada usahawan 
industri kecil dan sederhana (IKS), 
selain sesuai digunakan bagi pen-

ganjuran program keagamaan dan 
ilmiah.

“Bermula Julai 2026, tapak 
Pasar Besar ini telah dikosongkan 
apabila semua peniaga dipindah-
kan ke Bandar Baru Sri Mentara 
bersebelahan Jalan Besar Kuala 
Krai–Kota Bharu, yang menawar-
kan ruang dan kemudahan lebih se-
lesa serta luas dengan suasana ba-
haru,” katanya menerusi hantaran 
media sosialnya pada Isnin.

Tambahnya, Pasar Besar 

Machang di bandar lama menyim-
pan pelbagai nostalgia sejak dibina 
pada tahun 1970-an dan telah ban-
yak menyumbang kepada ekonomi 
serta sumber rezeki peniaga kecil 
di Jajahan Machang.

“Pembinaan dewan terbuka 
ini diharapkan dapat mengem-
balikan semula sumbangan dan 
kegemilangan tapak asal pasar ini 
dalam membantu ekonomi penia-
ga serta penduduk di bandar lama 
Machang,” ujarnya.

KOTA DARULNAIM, 13 Sep-
tember – Penganjuran Kelantan 
Pharm Run 3.0 sempena sambutan 
Hari Farmasi Sedunia 2026 menja-
di wadah untuk menyemai budaya 
gaya hidup aktif, di samping mem-
perkasakan kesedaran terhadap 
peranan penting pegawai farmasi 
dalam kesihatan awam.

Exco Belia, Sukan, NGO dan 
Perpaduan Masyarakat YB Zam-
akhshari Muhamad berkata, ini-
siatif berkenaan wajar diteruskan 
sebagai usaha membina kesedaran 
kesihatan yang lebih menyeluruh 
dalam kalangan masyarakat.

Beliau berkata demikian me-
nerusi media sosial selepas mer-
asmikan Kelantan Pharm Run 
3.0 di Kompleks Sukan Kampus 
Kesihatan USM Kubang Kerian, 
semalam.

“Program seperti ini bukan se-
kadar aktiviti larian, tetapi med-

an untuk mendidik masyarakat 
mengamalkan gaya hidup aktif, 
sambil mendekatkan peserta den-
gan peranan penting para pegawai 
farmasi dalam kesihatan awam,” 
katanya.

Dalam pada itu, beliau mer-
akamkan penghargaan dan tahniah 
kepada Bahagian Perkhidmatan 
Farmasi JKNK, Jabatan Farmasi 
HPUSM serta Malaysian Pharma-
cists Society (Kelantan) atas pen-

ganjuran program tersebut. 
Beliau berharap inisiatif seump-

ama itu terus menyumbang kepada 
pembudayaan gaya hidup sihat dan 
peningkatan kesedaran kesihatan 
masyarakat.

Kelantan Pharm Run 3.0 semai budaya hidup 
aktif masyarakat

1,300 sertai Larian Merdeka Jajahan Pasir Puteh

Oleh: Irham Hilmi Hashim

Oleh: Asyura Muhamad

PASIR PUTEH, 13 Sept — Ser-
amai 1,300 peserta memeriahkan 
Program Larian Merdeka Jajahan 
Pasir Puteh 2026 Peringkat Ke-
bangsaan yang berlangsung di 
Kolej Matrikulasi Kelantan, di sini, 
semalam.

Program itu turut dimeriahkan 
dengan penglibatan peserta dari 

luar Kelantan termasuk Terengga-
nu, Selangor dan Kuala Lumpur, 
sekali gus mencerminkan sambu-
tan menggalakkan terhadap pen-
ganjuran aktiviti sukan bersempena 
Bulan Kebangsaan.

Acara berkenaan melibatkan la-
pan kategori bagi murid lelaki dan 
perempuan berusia sembilan hing-
ga 12 tahun, dengan pertandingan 

bermula daripada kategori lelaki 
dan perempuan berumur sembilan 
tahun sehingga 12 tahun.

SK Kamil 2 muncul juara kes-
eluruhan dan menerima piala irin-
gan serta wang tunai RM500.

Sementara itu, SK Banggol Sa-
man, Kota Bharu meraih Anugerah 
Penyertaan Murid Paling Ramai 
selepas menghimpunkan 273 pe-

serta, sekali gus melayakkan se-
kolah berkenaan menerima wang 
tunai RM500.

Program anjuran Majlis Daerah 
Pasir Puteh (MDPP) dengan ker-
jasama Kolej Matrikulasi Kelantan 
dan Tourism Kelantan itu dirasmi-
kan penutupnya oleh Exco Pelan-
congan, Kebudayaan, Kesenian 
dan Warisan YB Datuk Kamarudin 
Md Nor.

“Penganjuran program ini bu-
kan sahaja menyemarakkan se-
mangat patriotisme dan amalan 
gaya hidup sihat dalam kalangan 
generasi muda, malah berpotensi 
memperkenalkan Pasir Puteh se-
bagai destinasi bagi aktiviti sukan 
dan pelancongan,” katanya. 

Turut hadir Pengarah Kolej 
Matrikulasi Kelantan Muhamad 
Fariq Che Mee, Penolong Penga-
rah Tourism Kelantan Muhammad 
Hafizuddin Hasbullah, Timbalan 
Ketua WHIP MDPP Mohd Judin 
Samat serta Timbalan Pegawai 
Pendidikan Daerah (Sektor Pengu-
rusan Sekolah) Pasir Puteh Yusof 
Mohammad.

Majlis turut diserikan dengan 
persembahan pantomim ‘Jihad 
Putera Jeram’ oleh kakitangan 
MDPP.

Seni silat warisan Melayu perlu terus dipelihara, 
diwarisi generasi muda – YB Mohd Rusli

PPAK rekod 80,410 pengunjung, Pesta Buku 
Darul Naim perkasa budaya membaca

Oleh: Syamimi Manah

TUMPAT, 15 September - Seni 
silat warisan Melayu perlu terus 
dipelihara dan diwarisi oleh gener-
asi muda sebagai lambang jati diri, 
disiplin serta budaya masyarakat.

Ahli Dewan Negeri (ADN) 
Wakaf Bharu YB Mohd Rusli Ab-
dullah berkata, usaha memperkenal 
dan meneruskan seni silat dalam 
kalangan generasi muda penting 
bagi memastikan warisan berke-
naan tidak hilang ditelan zaman.

Beliau berkata demikian sele-
pas berkesempatan hadir menyak-
sikan latihan silat sempena Majlis 
Perlimau Silat anjuran Gelanggang 

Silat 3 Beradik, Kampung Periok, 
Wakaf Bharu pada Sabtu.

“Semoga seni silat warisan Me-
layu terus dipelihara dan diwarisi 
oleh generasi muda sebagai lam-

bang jati diri, disiplin dan budaya 
masyarakat kita,” katanya di laman 
rasmi.

YB Mohd Rusli turut menzahir-
kan penghargaan terhadap usaha 

pihak Gelanggang Silat 3 Beradik 
Kampung Periok yang terus meng-
hidupkan seni warisan tersebut 
melalui aktiviti latihan dan peng-
libatan anak muda.

KOTA BHARU, 10 September – 
Perbadanan Perpustakaan Awam 
Kelantan (PPAK) merekodkan 
80,410 pengunjung sepanjang 
2025, dengan pertambahan 1,839 
ahli berdaftar serta 36,864 naskhah 
bahan perpustakaan dipinjam, se-
kali gus membuktikan institusi 
perpustakaan kekal relevan sebagai 
pusat ilmu, pembelajaran sepan-
jang hayat dan ruang komuniti.

Seiring pencapaian itu, pen-
ganjuran Hari Iqra dan Pesta Buku 
Darul Naim 2026 menjadi antara 
usaha berterusan PPAK untuk 
menyemarakkan budaya membaca, 
mendekatkan masyarakat dengan 
buku serta memperkukuh ekosis-
tem ilmu di Kelantan.

Timbalan Exco Belia, Sukan, 
NGO dan Perpaduan Masyarakat 
YB Bahari Mohd Nor berkata, pen-
ganjuran program berkenaan amat 

bertepatan dengan usaha membu-
dayakan amalan membaca dalam 
kalangan rakyat khususnya gener-
asi muda.

“Program seperti ini menjadi 
wadah penting untuk mendekatkan 
masyarakat dengan buku, penulis, 
penerbit, perpustakaan serta pel-
bagai sumber ilmu yang tersedia,” 
katanya.

Beliau berkata demikian keti-
ka menyampaikan ucapan alu-al-
uan mewakili Exco Belia, Sukan, 
NGO dan Perpaduan Masyarakat 
YB Zamakhshari Muhamad sem-
pena perasmian Hari Iqra dan Pesta 
Buku Darul Naim 2026 di Mydin 
Mall Tunjong, di sini, hari ini.

Menurutnya yang juga Timbal-
an Pengerusi PPAK, jika penganju-
ran sebelum ini lebih tertumpu ke-
pada aktiviti galakan membaca dan 
jualan buku, edisi 2026 ditransfor-
masikan menjadi sebuah festival 
ilmu yang menggabungkan elemen 

pembacaan, keluarga, komuniti, te-
knologi, penulis, industri buku dan 
ekonomi kreatif dalam satu ekosis-
tem.

“Antara pengisian signifikan 
tahun ini ialah penganugerahan 
Anugerah Ikon Membaca dan 
Anugerah Ikon Keluarga Membaca 
Negeri Kelantan menerusi Program 
Keluargaku Keluarga Membaca 
(KKM).

“Program yang menjadi inisia-
tif PPAK sejak 2022 itu menerima 
penyertaan 195 peserta dari seluruh 
Kelantan dan bertujuan membu-
dayakan amalan membaca melalui 
institusi keluarga, selain memberi-
kan pengiktirafan kepada keluarga 
yang konsisten menjadikan pem-
bacaan sebagai sebahagian daripa-
da kehidupan harian,” jelasnya. 

Turut dinobatkan ialah pe-
menang Pertandingan Ruang 
Bacaan Keluarga anjuran Perpusta-
kaan Negara Malaysia dengan ker-

jasama PPAK.
Pertandingan berkenaan bertu-

juan menyemai budaya membaca 
dalam keluarga serta menggalak-
kan penyediaan ruang bacaan yang 
selesa dan kondusif di rumah.

Sebanyak 15 penyertaan dit-
erima tahun ini, merangkumi 11 
penyertaan bagi kategori Rumah 
Bertanah dan empat bagi kategori 
Rumah Kampung.

Sementara itu, Pesta Buku Darul 
Naim 2026 yang berlangsung sela-
ma lima hari bermula 9 hingga 13 
September menyediakan pelbagai 
pengisian khusus untuk kanak-
kanak, belia dan keluarga.

Pengunjung turut berpeluang 
mendapatkan dan menebus Baucar 
Buku MADANI bernilai RM10 
menerusi sumbangan Perbadanan 
Kota Buku yang menyediakan bau-
car keseluruhan bernilai RM30,000 
sebagai insentif khas kepada pen-
gunjung pesta buku berkenaan.

Pesta buku itu juga menghim-
punkan 45 pembekal dari seluruh 
Malaysia yang menawarkan pel-
bagai bahan bacaan bercetak dan 
digital berkualiti pada harga berpa-
tutan.

Menarikmya, edisi kali ini turut 
menawarkan sesi temu mesra ber-
sama penulis dan tokoh kreatif an-
taranya sasterawan Kelantan Rosli 
K. Matari dan S.M. Zakir, Ustaz 
Amar BEDAIE serta kartunis terk-
enal Ujang.

Oleh: Norzana Razaly

KOTA DARULNAIM, 13 
September - Majlis Sukan Neg-
eri Kelantan (MSN Kelantan) 
mengambil langkah proaktif den-
gan menghubungi atlet berkenaan 
dan keluarganya bagi memberikan 
penjelasan secara terus berhubung 
isu insentif kemenangan di temasya 
Sukan SEA.

Exco Belia, Sukan, NGO dan 
Perpaduan Masyarakat YB Zam-

akhshari Muhamad berkata, hasil 
perbincangan bersama atlet dan 
keluarga, perkara berkenaan telah 
dapat diselesaikan secara baik.

Beliau berkata, Kerajaan Neg-
eri Kelantan mengambil maklum 
isu yang tular berkaitan dakwaan 
pembayaran insentif kemenangan 
kepada atlet Kelantan yang berjaya 
mengharumkan nama Malaysia di 
temasya berkenaan.

“Pihak MSN Kelantan telah 
mengambil langkah proaktif den-
gan menghubungi atlet berkenaan 
dan keluarganya bagi memberikan 
penjelasan secara terus berhubung 
kedudukan serta prosedur tuntutan 
yang berkaitan.

“Hasil perbincangan tersebut, 
perkara ini telah dapat diselesaikan 
secara baik,” katanya dalam ken-
yataan media, hari ini.

Menurutnya, semakan yang 
dibuat MSN Kelantan mendapati 

pemberian insentif adalah tertakluk 
kepada rekod, kelayakan serta ket-
etapan yang telah ditetapkan.

Katanya, dalam kes berkenaan 
terdapat perbezaan dari segi status 
penyertaan dan atlet tersebut tidak 
terlibat dengan program MSN 
Kelantan.

Walau bagaimanapun, YB 
Zamakhshari berkata, perkara itu 
tidak seharusnya dilihat sebagai 
tanda Kerajaan Negeri tidak meng-
hargai kejayaan atlet berkenaan.

“Saya tidak mahu perkara ini 
menjadi polemik atau membawa 
kepada keadaan seolah-olah Ker-
ajaan Negeri tidak menghargai 
kejayaan atlet tersebut. Itu bukan 
pendirian kita,” jelasnya.

Beliau turut menegaskan kera-
jaan negeri sentiasa terbuka untuk 
meneliti rekod dan maklumat yang 
dikemukakan sekiranya terdapat 
kekeliruan berkaitan perkara terda-

hulu atau proses tuntutan.
“Kita tidak mahu ada atlet yang 

merasakan mereka tidak dihargai 
atau terpinggir,” ujarnya.

Dalam pada itu, beliau berka-
ta setiap pemberian insentif perlu 
dilaksanakan secara telus, adil dan 
mengikut ketetapan kerana ia mel-
ibatkan pengurusan wang rakyat.

Menurutnya, prinsip tadbir 
urus perlu terus dipelihara dalam 
memastikan kepentingan atlet dap-
at dijaga.

“Kita mempunyai matlamat 
yang sama — menghargai atlet, 
menjaga kebajikan mereka dan 
mengangkat nama Kelantan dalam 
dunia sukan.

“Kerajaan negeri akan terus 
bersama atlet Kelantan. Kita raikan 
kejayaan mereka, kita perbaiki apa 
yang perlu dan kita terus memban-
gunkan sukan Kelantan,” tegasn-
ya.

MSN Kelantan hubungi atlet, keluarga selesai 
isu insentif Sukan SEA – YB Zamakhshari

Kelate Mega Fun Run Himpun lebih 4,000 
peserta, jayakan larian 4.2 km

Oleh: Syamimi Manah

Oleh: Syamimi Manah

KOTA BHARU, 16 September - 
Lebih 4,000 peserta memeriahkan 
Kelate Mega Fun Run 2026 yang 
berlangsung sejauh 4.2 kilometer 
(km) di pekarangan AEON Mall 
Kota Bharu, hari ini.

Program berkenaan menghim-
punkan masyarakat daripada pel-
bagai lapisan usia dalam aktiviti 
riadah yang turut mengetengahkan 
elemen kekeluargaan, kesihatan 
dan patriotik sempena sambutan 
Hari Malaysia.

Exco Belia, Sukan, NGO dan 
Perpaduan Masyarakat YB Zam-
akhshari Muhamad berkata, sam-
butan menggalakkan itu membuk-
tikan rakyat Kelantan mempunyai 
minat tinggi terhadap aktiviti su-
kan.

“Program ini membuktikan su-
kan bukan sekadar pertandingan 
atau mengejar kemenangan, tapi 
menyatukan masyarakat pelbagai 
lapisan usia.

“Berjalan, berjoging kita dapat 

lahirkan masyarakat yang aktif. Su-
kan bukan sahaja untuk atlet teta-
pi untuk semua,” katanya ketika 
merasmikan Kelate Mega Fun Run 
2026, hari ini.

Menurutnya, program komuniti 
seperti itu penting bagi memberi 
ruang kepada masyarakat menger-
atkan hubungan dalam kesibukan 
bekerja, selain membina disiplin, 
daya tahan dan semangat berkum-
pulan menerusi aktiviti sukan.

Katanya, penganjuran Kelate 
Mega Fun Run turut membawa 
simbolik sempena Hari Malaysia 

sebagai tanda semangat bersama 
dalam menjaga negara.

“Larian hari ini simbol kita 
bergerak menjaga negara kita. Mel-
alui sukan kita bina disiplin, daya 
tahan dan semangat berkumpulan,” 
ujarnya.

YB Zamakhshari berkata, ker-
ajaan negeri mahu lebih banyak 
program sukan berkualiti diadakan 
di Kelantan sebagai tarikan kepada 
masyarakat Kelantan dan peserta 
luar. 

Beliau berkata, penganjuran KB 
Half Marathon sebelum ini turut 

berjaya menarik penyertaan dari 
luar negara dan negeri.

“Insya Allah program ini kita 
akan jadikan acara tahunan dan 
saya mengharapkan penyertaan 
lebih besar daripada pelbagai la-
pisan masyarakat,” ujarnya.

Sementara itu, Timbalan Setiau-
saha Kerajaan (Pengurusan) Neg-
eri Kelantan Dato’ Azi Rahimie 
Mohamed berkata, penganjuran 
program berkenaan mencerminkan 
minat tinggi rakyat Kelantan terh-
adap aktiviti bersukan dan program 
bersama masyarakat.

Menurutnya, Kelate Mega Fun 
Run mengetengahkan elemen kes-
ukanan dan menggabungkan aspek 
kekeluargaan, kesihatan dan patri-
otik.

“Kerajaan negeri sentiasa mele-
takkan sukan sebagai wadah pent-
ing dalam pembentukan masyar-
akat,” katanya.

Beliau turut merakamkan peng-
hargaan kepada semua pihak yang 
terlibat dalam menjayakan pro-
gram berkenaan.


